TAJUK KHUTBAH

HIKMAT PERKAHWINAN

Siri: 12/2013
10 Jamadil Awwal 1434H

Bersamaan

22 Mac 2013

MAJLIS AGAMA ISLAM DAN ADAT MELAYU TERENGUANU

Pada hari Jumaat yang berbahgia ini, marilah kita terus meningkatkan sifat
ketakwaan kita kepada Allah swt dengan melaksanakan amalan soleh yang
diperintahNya dalam penuh rasa keimanan kepadaNya. Ikhlaskanlah segala niat
‘ibadah kita kepada Allah swt, mudah-mudahan diterimaNya perbuatan baik kita
dan dijadikan SyurgaNya sebagai ganjaran bagi kita.

Sudah menjadi lumrah kehidupan, setiap makhluk yang dijadikan Allah swt itu
berpasang-pasangan, begitulah juga perihal manusia; ada lelaki dan juga
perempuan.

Firman Allah swt dalam surah Yasin ayat 36:

Yang Bermaksud:

"Maha suci Allah yang telah menciptakan makhluk-makhluk semuanya
berpasangan, samada dari yang ditumbuhkan oleh bumi atau dari diri mereka

sendiri ataupun dari apa yang mereka tidak mengetahuinya"

Namun begitu, setiap perhubungan di antara pasangan tersebut masih ada
batasan sehinggalah pasangan tersebut bernikah. Pernikahan atau perkahwinan

merupakan sunnah Rasulullah saw. Sabda Baginda saw :

Maksudnya : "Perkahwinan itu adalah sunnahku, siapa yang tidak suka mengikut
sunnahku maka bukanlah dia dari golongan umatku”. (Riwayat Al Imam lbnu
Majah)

Menurut hukum Syara’ ; perkahwinan atau pernikahan ialah suatu akad (ljab dan
Qabul) bagi menyatukan pasangan lelaki dan perempuan dalam satu ikatan bagi
menghalalkan pergaulan dan persetubuhan menurut syarat-syarat yang

ditentukan oleh Syara’.
Muslimin yang dirahmati Allah swt,

Sesungguhnya, banyak hikmat dan faedah di sebalik perkahwinan yang dianjurkan

oleh agama Islam yang mulia ini, antaranya:

Pertama: Bagi mengekalkan dan meneruskan zuriat keturunan manusia di
muka bumi ini, seterusnya meramaikan umat manusia. Baginda Rasulullah saw

amat berbangga dengan ramainya umat Baginda di Akhirat nanti.



Kedua; Untuk memelihara dan menjaga kehormatan diri kerana dengannya

pandangan mata dapat dijaga dan maruah terpelihara.

Ketiga: Pernikahan membawa kebahagian dalam kehidupan dan

menghasilkan rasa aman damai, berkasih sayang dan cinta mencintai.

Firman Allah swt dalam surah al-Rum, ayat 21;

Maksudnya : "Dan di antara tanda-tanda yang membuktikan kekuasaan dan
rahmatnya, bahawa ia menciptakan untuk kamu (wahai kaum lelaki), isteri-isteri
dari jenis kamu sendiri. Supaya kamu bersenang hati dan hidup mesra dengannya,
dan dijadikannya di antara kamu suami isteri perasaan kasih sayang dan balas
kasihan. Sesungguhnya yang demikian itu mengandungi keterangan-keterangan

(yang menimbulkan kesedaran) bagi orang-orang yang berfikir".

Keempat: Untuk menambah dan meramaikan kaum kerabat serta mengeratkan

hubungan silaturrahim.

Kelima: Bagi menghindarkan seseorang dari melakukan maksiat.



Muslimin Yang Diberkati Allah Sekalian,

Alhamdulilah, dewasa ini kita dapati kesedaran masyarakat kita tentang fungsi
masjid semakin meningkat; ramai di kalangan kita yang melangsungkan majlis
agad nikah keluarga mereka di masjid sebagaimana yang dianjurkan oleh Islam.
Perkara tersebut adalah suatu amalan yang baik dan terpuji kerana kita telah
menjadikan rumah Allah swt bukan sahaja untuk menunaikan ibadat khusus
semata-mata, bahkan kita dapat memakmurkan masjid dan berupaya merebut
fadhilat-fadhilat yang disediakan kepada pengunjungnya menerusi kegiatan
kemasyarakatan yang lain.

Akan tetapi amat perlu diberikan perhatian, semasa diadakan majlis akad nikah
berkenaan, kesemua pengunjung masjid termasuklah pasangan pengantin, ahli
keluarga dan sahabat handai, hendaklah sentiasa menjaga akhlak, adab-perangai
dan etika ketika berada di dalam masjid.

Mereka hendaklah hadir dalam keadaan menutup aurat, iaitu memakai pakaian
yang sempurna, elok dan bersesuaian seperti tidak ketat dan tidak mengenakan
pakaian yang memaparkan gambar-gambar yang tidak sesuai dengan kehormatan
mas;jid.

Andai terdapat bakal pengantin perempuan atau mana-mana muslimat yang hadir

berada dalam keadaan haid maka mereka diharamkan memasuki masjid.

Mereka yang hadir ke maijlis tersebut seelok-eloknya menunaikan solat Sunat

Tahiyyatul Masjid sebelum duduk di samping berniat I'tikaf.

Para jemputan yang hadir hendaklah duduk secara berasingan antara lelaki dan
perempuan. Apabila maijlis bermula dan dibacakan khutbah nikah serta doa, para

hadirin digesa agar mendiamkan diri dan memberikan sepenuh perhatian serta

tumpuan. Janganlah ada di kalangan hadirin hadirat yang membuat bising ketika
berada di masjid, bergurau senda atau bercakap-cakap mengenai perkara yang
tidak baik. Para ibu bapa dan penjaga juga hendaklah memastikan supaya anak-

anak kecil mereka tidak berlari-lari dan membuat bising.
Muslimin yang dikasihi Allah Sekalian

Sesungguhnya keberkatan yang dicita-citakan bagi sesebuah perkahwinan adalah
bermula dari seawal perancanaannya. Justeru, janganlah majlisnya diisi dengan
acara-acara yang menyalahi hukum syarak seumpama bentuk-bentuk hiburan
yang melalaikan, nyanyian yang menaikkan nafsu, tarian yang mendedahkan
aurat dan persandingan yang dipertontonkan kepada bukan mahram .

Sama-samalah kita berdoa semoga rumahtangga yang bakal dibina dan
rumahtangga kita semua bahagia, harmoni dan sejahtera seperti yang kita idam-

idamkan iaitu rumahku syurgaku. Amin Yarrabal Alamin.

Yang bermaksud :

"Dan juga mereka yang diredhai Allah itu ialah orang-orang yang berdoa dengan
berkata: Wahai tuhan kami, berilah kami beroleh dari isteri-isteri dan zuriat
keturunan kami, perkara-perkara yang menyukakan hati melihatnya, dan
jadikanlah kami imam ikutan bagi orang-orang yang mahu bertagwa". (Surah al-
Furgan:ayat 74)

Marilah kita bersama dan bersepakat di dalam usaha menyerikan kehidupan
berkeluarga kita, mempertingkatkan ketagwaan dan keimanan kita kepada Allah
swt, dengan menitik beratkan pelajaran dan pengamalan ajaran agama
sebagaimana yang diajarkan menerusi sunnah Baginda Rasul saw, agar kejayaan

di dunia ini akan dimiliki bersama, di samping kebahagian di dalam syurga Allah di

akhirat kelak.

Di dalam memilih pasangan hidup bagi melayari bahtera kehidupan di sepanjang
usia, janganlah sekali-kali dilupakan pesanan Baginda Nabi saw yang menasihati
kita supaya mendahulukan sudut agama yang dimiliki oleh pasangan hidup agar

menjamin kehidupan yang aman, tenteram dan berbahagia.

Sabda Nabi saw :

Maksudnya : Biasanya dikahwini seseorang wanita kerana empat perkara ; sebab
hartanya, keturunan, kecantikan dan agamanya, pilihlah wanita yang beragama

nescaya kamu akan berbahagia”.

Sidang Jumaat Yang DiRahmati Allah Sekalian;

Pada hari dan saat yang mulia ini seumpama ini, marilah sama-sama kita
memperbanyakkan bacaan salawat dan salam kehadrat junjungan besar nabi
Muhammad S.A.W sesuai dengan perintah Allah dalam al-Quran, surah al-ahzab

ayat 56:

Yang bermaksud:

“ Sesungguhnya Allah Taala dan para malaikatnya sentiasa berselawat keatas Nabi
(Muhammad S.A.W), wahai orang-orang yang beriman! Berselawatlah kamu
keatasnya serta ucapkanlah salam sejahtera dengan penghormatan keatasnya

dengan sepenuhnya”.

Peringatan:

terhadap isi kandungan teks khutbah yang telah disediakan oleh Majlis

E Adalah diingatkan bahawa sebarang penambahan, dan pemindaan
E Agama Islam Dan Adat Melayu Terengganu adalah DILARANG.

